
МЕРЕЙТОЙ 

ANNIVERSARY 

ЮБИЛЕЙ 
 

 
 

Аса құрметті Қайдар Сейсембайұлы! 

 

Сіздің атыңыз Қазақстанның тарихшылар қауымына ғана емес, алыс және жақын шет елдердің 

тарихшыларына да жақсы таныс.  

Сіз 1968 жылы С.М. Киров ҚазМУ-дың тарих факультетін бітірген соң жас маман ретінде Тарих 

және этнология институтына жіберіліп, кәсіби тарихшы ғалым ретінде қалыптастыңыз. Кіші ғылыми 

қызметкерден бастап, аға ғылыми қызметкер, 1990-1994 жж. – Аграрлық қатынастар бөлімінің 

меңгерушісі, 1994 жылдың желтоқсанынан 2008 жылдың шілдесіне дейін институт директорының 

ғылыми жұмыстар жөніндегі орынбасары қызметін атқардыңыз. 

Ғылыми шығармашылығыңыз да Қазақстандағы 1920-1930 жылдардағы ашаршылық, ұжымдастыру 

және шаруалар көтерілістері, қоғамдық-саяси өмір және саяси қуғын-сүргін, 1941-1945 жылдардағы 

соғыс, Еңбек армиясы және халықтарды Қазақстанға депортациялау, Кеңестік Қазақстандағы әлеуметтік 

және ұлтаралық қақтығыстар тарихы, т.б. өзекті мәселелерді зерттеумен айналысып келесіз. 

400-ден астам ғылыми және ғылыми-көпшілік басылымдардың авторы және редакторы, оның 

ішінде «Еңбекте және майданда» (1979 ж., авторлар ұжымы), «Қазақстан еңбекшілері майдан қызметінде 

(1941-1945 жж.)» (1985 ж., Балақаевпен авторлық бірлікте), «Шығыс Сарыарқа» (2004 ж., авторлар 

ұжымы) және басқа монографиялардың авторысыз. «Қазақстандағы күштеп ұжымдастыру және 1931-  

1933 жж. ашаршылық» (1998) тарихи-құжаттық зерттеу авторларының бірі, «Қазақстанға жер 

аударылғандар: уақыт пен тағдырлар» (1998) және т.б. «Қазақстан тарихының» 5 томдығын даярлау және 

шығару жобасы жетекшісінің орынбасары және 4-ші том авторларының бірі ретінде үлкен үлес қостыңыз. 

1991-1992 жж. Қазақстан Республикасы Жоғарғы Кеңесі жанындағы ашаршылық себептерін және саяси 

қуғын-сүргінді зерттеу жөніндегі комиссияның мүшесі және оның қорытындысын жазған ғалымдар 

тобының құрамында болдыңыз. 1999-2009 жж. жоғары әскери оқу орнында профессор болып сабақ 

бердіңіз. 

Сіздің ғылыми жетекшілігімен 1930-шы жылдардағы саяси қуғын-сүргін, ашаршылық және 

шаруалар көтерілістер тарихы бойынша кандидаттық диссертациялар қорғалды. Баяндамаларыңыз 

көптеген республикалық және халықаралық ғылыми конференциялардың жинақтарында жарияланды.  

Отандық тарих ғылымын дамытуға, қоғам пайдасына сіңірген еңбектеріңіз, ғылыми және ғылыми-

ұйымдастырушылық қызметтегі жоғары жетістіктеріңіз лайықты дәрежеде бағаланып «Еңбектегі 

ерекшелігі үшін» медалімен (1986), «Құрмет» орденімен (1998), «Қазақстан Республикасының ғылымын 

дамытуға сіңірген еңбегі үшін» төсбелгісімен (2002), «Еңбек ардагері» медалі (2017) сияқты мемлекеттік 

марапаттарды иелендіңіз. Ш.Ш. Уәлиханов атындағы Тарих және этнология институтының құрметті 

профессоры атағымен (2019 ж.), М. Қозыбаев атындағы СҚУ-нің дамуына қосқан үлесі үшін «Академик 

Манаш Қозыбаев» медалімен (2022 ж.), Қазақстан Республикасының мерейтойлық медальдармен 

марапатталдыңыз. Мұның бәрі әрине қыруар еңбегіңіздің арқасы деп білеміз. 

Аса құрметті Қайдар Сейсембайұлы, Сіз белгілі ғалым, қоғам қайраткері ретінде кең танылған 

тұлғаға айналдыңыз. Ш.Ш. Уәлиханов атындағы Тарих және этнология институтының ұжымы Сізді         

80 жасқа толу мерейтойыңызбен шын жүректен құттықтаймыз! Сізге зор денсаулық, ұзақ өмір, бұдан    

әрі де өткен тарихымызды жан-жақты зерттеп, қазақ қоғамын тың тарихи шығармалармен қуанта 

беруіңізге тілектеспіз! 

Құрметпен, 

Ш.Ш. Уәлиханов атындағы 

Тарих және этнология институтының ұжымы 

